Le journal du Gers

Date de parution: Le mardi 13 décembre 2016 a 14h07
Article signé par: Jean-Luc DAVEZAC
Adresse url de base: https://lejournaldugers.fr/index.php/article/16744-escola-mapa-mentala-de-loccitan-ques-aquo

Escola: mapa mentala de “L’occitan, qu’es aquo?”

Escola: mapa mentala de “L’occitan, qu'es aquo?”

Los escolans de Sant Antonin an resumit las coneissengas aqueridas dins un cors ludic de descobérta de la lenga e de la cultura occitanas

Amb I'objectiu de far descobrir la lenga e la cultura occitanas, los collegians de 6a a la 3a del collegi Péire Bayrou de Sant Antonin (Causse de Cailutz) an recebut un
cors ludic per la professora Linda De Lorenzo.

La toca primiera es donc de sensibilizar e d'iniciar los escolans a la lenga e la cultura occitanas que los enrodan. “A aquela escasenca, ai creat un ensemble de
jocs que mostra la preséncia de la lenga dins nostre usatge del francés e nostre environament, e la facilitat de I'aprene gracias al sistema de palancas romanicas”, ¢o
explica De Lorenzo.

Dins I'encastre del projecte final, los escolans an resumit lors coneissencas dins una mapa mentala entitolada “L’occitan, qu'es aquo?”. “Los mai polits trabalhs son
publicats dins un blog qu’ai creat pels escolans e que lo nom es estat causit pels collegians de Negrapelissa, e tanben per far sortir I'occitan de la classa e valorizar
lor trabalh. Lors obras saran tanben afichadas plan leu sus las parets del collegi”, ¢o precisa la professora.

D’autres projéctes son a venir e saran publicats dins aquel blog: http://lindade-lorenzo.wixsite.com/lesbarjos

De Lorenzo es professora d'occitan al collegi Péire Bayrou de Sant Antonin (Causse de Cailutz), al collégi Joan Onorat Fragonard de Negrapelissa (Bas Carcin) e al
liceu Claudi Nougaro de Caugada (Causse de Cailutz).

